
lIl. OUTRAS DISPOSICIONS
AXENCIA PARA A CALIDADE DO SISTEMA UNIVERSITARIO DE GALICIA

RESOLUCION do 19 de setembro de 2011 pola que se aproba a convocatoria
ordinaria para a obtencion do informe previo a contratacion excepcional de pro-
fesorado colaborador polas universidades do Sistema Universitario de Galicia e
se abre o prazo para a presentacion de solicitudes.

A Axencia para a Calidade do Sistema Universitario de Galicia (ACSUG) ten atribuida, a
través da disposicion adicional vixésimo sétima da Lei 3/2002, do 29 de abril, de medidas
de réxime fiscal e administrativo, dentro do ambito da comunidade auténoma, a compe-
tencia para realizar as avaliacidons das actividades docentes, investigadoras e de xestion
do profesorado para poder ser contratado en determinadas figuras polas universidades do
Sistema Universitario de Galicia, de conformidade co establecido na Lei organica 6/2001,
do 21 de decembro, de universidades, na redaccion dada pola Lei organica 4/2007, do 12
de abril, e co Decreto 266/2002, do 6 de setembro, de contratacion de profesorado univer-
sitario.

Por outra banda, os estatutos da ACSUG, publicados mediante a Resolucion do 10 de
decembro de 2008, da Direccién Xeral de Ordenacion e Calidade do Sistema Universitario
de Galicia, e o Decreto 326/2009, do 11 de xufio, polo que se modifica o 270/2003, do 22
de maio, regulador da ACSUG, configuraron a Comisiéon Galega de Informes, Avaliacion,
Certificacion e Acreditacion (CGIACA) como o 6rgano superior en materia de avaliacion,
competente para a elaboracion dos protocolos e procedementos especificos de avaliacion
e informe.

Posteriormente, a Orde da Conselleria de Educacion e Ordenacién Universitaria do 17
de setembro de 2009 unificou a normativa existente relativa aos distintos procesos de
avaliacion e informe atribuidos @ ACSUG, previos a contratacion, progresion e consolida-
cion do profesorado universitario. Asi mesmo, esta orde regula os supostos de validacion
automatica e establece o procedemento comun que se debe seguir nos distintos procesos
de avaliacion e informe.

Finalmente a CGIACA, en virtude das competencias que ten atribuidas, aprobou me-
diante Acordo do 9 de novembro de 2010, o protocolo de avaliacion e informe para a con-
tratacion de profesorado polas universidades integrantes do Sistema Universitario de Gali-
cia, que substitue o anterior protocolo aprobado mediante Acordo do 10 de novembro 2009.

De conformidade co exposto, a presidenta do Consello de Direcciéon da ACSUG, en
virtude das competencias que ten delegadas por Resolucion do 21 do setembro de 2006
(DOG do 3 de outubro)

RESOLVE:
Primeira. Obxecto.

Aprébase a convocatoria para a presentacion de solicitudes por parte dos interesados
que dexexen obter o informe previo a contratacion excepcional de profesorado colabora-
dor a que se fai referencia na disposicion transitoria segunda da Lei organica 4/2007, pola
que se modifica a Lei organica 6/2001, do 21 de decembro, de universidades, asi como
no artigo 3 do Real decreto 989/2008, do 13 de xufo, polo que se regula a contratacion
excepcional dos profesores colaboradores.

Segunda. Destinatarios.

Poderan presentar a sua solicitude todas aquelas persoas que dexexen obter o informe
a que se fai referencia na base anterior, que posuan o titulo de diplomado, enxefeiro téc-
nico ou arquitecto técnico.

Terceira. Solicitudes.

As solicitudes de informe, de conformidade co disposto no artigo 9 da citada Orde do 17
de setembro de 2009, dirixiranse a presidenta da ACSUG e, sen prexuizo do establecido
na base seguinte, presentaranse no modelo normalizado de instancia que se publica para
efecto como anexo esta resolucion.

As solicitudes poderan presentarse en calquera dos rexistros relacionados no artigo
38.4 da Lei 30/1992, do 26 de novembro, de réxime xuridico das administracions publicas

e do procedemento administrativo comun.
Cuarta. Requisitos de presentacion da solicitude e alegacién dos méritos.

1. Ainstancia e o curriculum vitae deberanse cubrir necesariamente en formato dixital,
nos modelos dispofiibles na aplicacion informatica, a cal se podera acceder a través da

paxina web www.acsug.es

Unha vez cubertos dixitalmente estes documentos sera necesario imprimir a instancia
(anexo) que, unha vez asinada debidamente, debera presentarse ante a ACSUG do xeito
que se indica na base anterior, xunto cunha copia do documento acreditativo da personali-
dade do solicitante (DNI ou equivalente) e unha copia do xustificante do titulo de diploma-
do, enxefeiro técnico ou arquitecto técnico.

Achegarase unha copia desta documentacion.

2. S6 se valoraran os méritos que aparezan alegados no curriculum vitae dixital. No
caso de que un mérito sexa susceptible de ser alegado en distintas epigrafes do curriculo,
o interesado elixira o lugar onde dexexa que aquel se valore.

Quinta. Xustificacion dos méritos curriculares.

1. Adocumentacion xustificativa dos méritos curriculares deberase presentar en soporte
dixital (DVD, CD-ROM, lapis de memoria). A orde de presentacion desta debera coincidir
coas epigrafes do curriculum vitae.

Achegaranse duas copias desta documentacion dixitalizada.

2. A ACSUG podera solicitar ao interesado os orixinais ou copias compulsadas desta
documentacién en calquera momento previo a resolucion das solicitudes. Tendo en conta
gue o solicitante asina unha declaracion respecto da veracidade dos datos que fai constar
na instancia e no curriculum vitae, asi como de toda a documentaciéon xustificativa que
xunta a solicitude, os interesados asumiran as responsabilidades que poidan derivar das

inexactitudes que consten nestes documentos.

3. Os xustificantes achegados deberan acreditar debidamente a realizacion dos méritos
curriculares alegados. Sen prexuizo do anterior, 0s méritos que se relacionan a continua-
cion soamente seran tidos en conta cando se xustifiquen do xeito que expresamente se

indica:
— A docencia universitaria regrada xustificarase cun certificado da secretaria xeral ou da

correspondente vicerreitoria da universidade en que se prestase aquela, no cal deberan
constar as materias € o numero de horas impartidas.

— O expediente académico xustificarase a través dun certificado expedido pola autori-
dade competente, en que figurara a nota media calculada segundo o sistema establecido
no Real decreto 1497/1987, modificado polo Real decreto 1267/1994, e polo Real decre-
to 1044/2003, polo que se establece o sistema europeo de créditos e o sistema de cualifi-
cacion nas titulacions universitarias de caracter oficial e validez en todo o territorio nacional.

— Os cursos e masters recibidos xustificaranse co correspondente certificado en que
conste o seu numero de horas.

— As bolsas e as axudas acreditaranse a través da credencial emitida polo organismo
pagador delas.

— Os proxectos e contratos de investigacién competitivos e non competitivos xustifica-
ranse coa documentacion en que conste a slia concesion por parte do organismo pagador,
as caracteristicas, o posto ocupado como membro do proxecto e o seu caracter internacio-
nal, nacional, autonémico, interuniversitario ou interdepartamental.

— A actividade profesional desenvolvida xustificarase prioritariamente coa presentacién
da copia dos correspondentes contratos de traballo e o certificado de vida laboral da Se-
guridade Social.

— Para acreditar libros, artigos e demais publicacions sera suficiente con entregar unha
copia da primeira e ultima folla, indice e folla onde figure o ISBN, ISSN, depésito legal, etc.

No caso de publicacions telematicas, se son de acceso libre, sinalarase o modo de ac-
ceso. En caso contrario xuntarase a copia da primeira e ultima folla do artigo, indice e folla
onde figure o ISSN.

— No caso de traballos aceptados e pendentes de publicacién xustificaranse coa acep-
tacion da editorial ou organismo responsable da publicacion.

4. Unha vez rematado o prazo para a presentacion de solicitudes non se admitira nin-
gunha documentacion xustificativa dos méritos curriculares. As correspondentes avalia-
cions faranse de acordo cos xustificantes dos méritos que presentasen os interesado ata
ese momento.

5. Sen prexuizo do disposto no paragrafo anterior, a ACSUG podera requirir dos so-
licitantes as aclaraciéns e concrecidns que considere oportunas en relacion aos meritos
alegados nos seus curriculos.

Sexta. Admision a tramite, emenda e mellora da solicitude.

1. De conformidade co establecido no artigo 71 da Lei 30/1992, do 26 de novembro, de
réxime xuridico das administracions publicas e do procedemento administrativo comun, a
ACSUG comprobara que as solicitudes cumpran cos requisitos exixidos no punto primeiro
do artigo 70 da citada lei e demais normativa especifica de aplicacion, necesarios para
admitir a tramite as solicitudes.

2. Co modelo normalizado de instancia (anexo) sera imprescindible presentar a seguinte
documentacién en papel:

— Copia do documento acreditativo da personalidade do solicitante (DNI ou equivalente).
— Copia do xustificante do titulo de diplomado, enxefieiro técnico ou arquitecto técnico.

3. Cando as solicitudes non cumpran con estes requisitos ou non se presenten os docu-
mentos exixidos no punto anterior, requirirase o interesado para que proceda a sua emen-
da de conformidade co disposto no citado artigo 71 da Lei 30/1992. De non facelo, consi-
derarase desistido da sua peticion e arquivarase o expediente nos termos previstos neste
artigo.

Sétima. Prazo.

O prazo para a presentacion das solicitudes sera de 40 dias naturais contados desde o
dia seguinte ao da publicacion desta resolucién no Diario Oficial de Galicia.

Oitava. Procedemento de informe.

De conformidade co establecido na alinea b) do artigo 10 da Orde da Conselleria de
Educacion e Ordenacion Universitaria do 17 de setembro de 2009, os informes realizaran-
se de conformidade co establecido para o efecto no protocolo de avaliacion e informe para
a contratacion de profesorado polas universidades integrantes do Sistema Universitario de
Galicia aprobado por acordo da Comisién Galega de Informes, Avaliacién, Certificaciéon e
Acreditacion (CGIACA) o 9 de novembro de 2010, publicado na paxina web www.acsug.es

Novena. Acordos de informe.

De conformidade co establecido na alinea a) do artigo 10 da Orde da Conselleria de
Educacion e Ordenacion Universitaria do 17 de setembro de 2009 e co establecido no ar-
tigo 22 dos estatutos da ACSUG, correspondelle a CGIACA a competencia para a emision
dos informes a que se fai referencia na base primeira.

Os acordos seran motivados e notificaranse aos solicitantes nos seis meses seguintes
ao peche do prazo de presentacion de solicitudes.

Décima. Recurso.

Os acordos adoptados pola CGIACA esgotan a via administrativa polo que, de conformi-
dade co disposto no artigo 116 da Lei 30/1992, se podera recorrer contra eles en reposicion
ante o mesmo 6rgano que os ditou ou ser impugnados directamente ante a xurisdicion
contencioso-administrativa, de conformidade co disposto na Lei 29/1998, do 13 de xullo,
reguladora da xurisdicién contencioso-administrativa.

Quen dexexe interpofier un recurso de reposicion poderao facer desde a mesma pla-
taforma informatica na que cubriu a sua solicitude. Este recurso, unha vez cuberto tele-
maticamente, debera imprimirse, asinarse debidamente e presentarse en calquera dos
rexistros indicados no artigo 38.4 da Lei 30/1992.

Décimo primeira. Proteccion de datos de caracter persoal.

Nesta convocatoria cimprese co indicado na Lei organica 15/1999, do 13 de decembro,
de proteccion de datos de caracter persoal (BOE n.° 298, do 14 de decembro), pofiendo en
cofecemento dos interesados o dereito de acceso, rectificacion, cancelaciéon e oposicion
ao tratamento dos seus datos persoais, que poderan exercer mediante escrito dirixido a
Axencia para a Calidade do Sistema Universitario de Galicia, Lamas de Abade, s/n, CIFP
Compostela, 5.° andar, 15702, Santiago de Compostela (A Coruna).

Décimo segunda. Entrada en vigor.

Esta resolucién producira efectos a partir do dia seguinte ao da sua publicacion no Dia-
rio Oficial de Galicia.

Santiago de Compostela, 19 de setembro de 2010.

Maria Patrocinio Morrondo Pelayo
Presidenta da Axencia para a Calidade do Sistema Universitario de Galicia

ANEXO
Solicitude de informe previo a contrataciéon excepcional de profesorado
colaborador

1. DATOS DO SOLICITANTE.

1.° apelido: 2.° apelido: Nome:

DNI o equivalente: | Data de nacemento: Sexo:

2. DIRECCION DO SOLICITANTE A EFECTOS DE NOTIFICACION.

Direccion:
Cddigo postal: | Cidade: | Provincia:
Teléfono: | Fax: | Correo electrénico:

3. FINALIDADE DO INFORME.

X1 Profesor colaborador

4. AREA DE CONECEMENTO. Sinalar ata un maximo de tres, por orde de preferencia. Esta informacién tera
efectos para a adscricién da solicitude 6s campos da avaliacién por parte da ACSUG. A ACSUG non emitira
informes vinculados a unha area de cofiecemento especifica.

1. Cddigo:
2. Cadigo:
3. Cddigo:

Santiago de Compostela, de de 20

Sinatura do solicitante

Presidenta da Axencia para a Calidade do Sistema Univesitario de Galicia

De acordo coa Lei organica de proteccion de datos, inférmaselle de que os seus datos persoais van ser
incorporados a un ficheiro automatizado, coa finalidade de realizar as avaliaciéns previas & contrataciéon de
profesorado segundo as bases da presente convocatoria. Ponse no seu cofiecemento o dereito de acceso,
rectificacién, cancelacion e oposicién ao tratamento dos seus datos persoais mediante escrito dirixido a Axencia
para a Calidade do Sistema Universitario de Galicia, Lamas de Abade, s/n, CIFP Compostela, 5.° andar, 15702
Santiago de Compostela (A Corufia).

o Marque cun X este cadro se desexa colaborar coa ACSUG en analises estatisticas e de medicién da
satisfaccion.

Declaracion de veracidade

Nome e apelidos:
DNI ou equivalente:

O abaixo asinante declara que son certos os datos que fai constar na instancia e no curriculum vitae, asi
como toda a documentacion xustificativa que se xunta a esta solicitude de informe previo & contratacion
excepcional de profesorado colaborador; en caso contrario asumira as responsabilidades que poidan derivar
das inexactitudes que consten nestes documentos.

Santiago de Compostela, ..... (o [T de 20...

Sinatura:

